ԱՄՓՈՓԱԹԵՐԹ
«ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ՀՈԿՏԵՄԲԵՐԻ 14-Ի N 1681-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱUԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
	1. Պետական եկամուտների կոմիտե
	08.05.2023

	
	01/3-2/27317-2023

	  «Հայաuտանի Հանրապետության կառավարության 2021 թվականի հոկտեմբերի 14-ի N 1681-Ն որոշման (այսուհետ` Որոշում) մեջ լրացումներ և փոփոխություններ կատարելու մաuին» Հայաստանի Հանրապետության կառավարության որոշման նախագծի վերաբերյալ առաջարկում ենք հետևյալը.
Որոշման 7-րդ հավելվածի 1-ին կետում «դեղերի, դեղանյութերի, դեղաբուսական հումքի, հետազոտվող դեղագործական արտադրանքի (այսուհետ՝ արտադրանք)» բառերի փոխարեն լրացնել «ԱՏԳ ԱԱ 30 ապրանքային խմբում ընդգրկված ապրանքների (այսուհետ՝ ապրանք)» բառերը, քանի որ համաձայն Որոշման 2-րդ կետի 4-րդ ենթակետի` ԱՏԳ ԱԱ 30 ապրանքային խմբում ընդգրկված ապրանքների համար ապրանքների ոչնչացման հնարավորության մասին եզրակացություն տրամադրող պետական լիազոր մարմին է հանդիսանում Հայաստանի Հանրապետության առողջապահական և աշխատանքի տեսչական մարմինը:
	1. Ընդունվել է:


	2. Ֆինանսների նախարարություն
	12.05.2023

	
	01/2-1/9259-2023

	Ս.թ. ապրիլի 27-ի Ձեր թիվ ԱԱ/22.1/9662-2023 գրությամբ ներկայացված՝ «Հայաuտանի Հանրապետության կառավարության 2021 թվականի հոկտեմբերի 14-ի թիվ 1681-ն որոշման մեջ լրացումներ և փոփոխություններ կատարելու մաuին» ՀՀ կառավարության որոշման նախագծի վերաբերյալ հայտնում ենք, որ դիտողություններ և առաջարկություններ չկան։

	
    


	3. Վարչապետի աշխատակազմի տեսչական մարմինների աշխատանքների համակարգման գրասենյակ
	11.05.2023

	
	48/51.1/15887-2023

	Ի պատասխան Ձեր՝ 2023 թվականի ապրիլի 27-ի N ԱԱ/22.1/9662-2023 գրության՝ տեղեկացնում եմ, որ Տեսչական մարմինների աշխատանքների համակարգման գրասենյակի (այսուհետև՝ Գրասենյակ) կողմից ուսումնասիրվել է ՀՀ կառավարության «Հայաuտանի Հանրապետության կառավարության 2021 թվականի հոկտեմբերի 14-ի N 1681-Ն որոշման մեջ լրացումներ և փոփոխություններ կատարելու մաuին» որոշման նախագիծը (այսուհետև՝ Նախագիծ), որի վերաբերյալ հայտնում եմ հետևյալը.
Նախագծի 1-ին կետի 1-ին և 3-րդ ենթակետերում բժշկական արտադրատեսակների ոլորտն առաջարկվում է առանձանցնել ստորակետով, մասնավորապես` «բժշկական արտադրատեսակների» բառերը առաջարկվում է շարադրել «, բժշկական արտադրատեսակների» ձևով:
Միաժամանակ հայտնում եմ, որ թեև  Նախագծի հիմնավորման մեջ ներկայացված տեղեկատվության համաձայն՝ Նախագծի ընդունմամբ 2022 թվականի պետական բյուջեում կամ տեղական ինքնակառավարման մարմնի բյուջեներում եկամուտների և ծախսերի ավելացում կամ նվազեցում չի նախատեսվում, այնուամենայնիվ հարկ եմ համարում տեղեկացնել, որ Առողջապահական և աշխատանքի տեսչական մարմնին բժշկական արտադրատեսակների նկատմամբ վերահսկողություն իրականացնելու լիազորություն սահմանելիս, ենթադրվում է առանձին մեծ ոլորտի նկատմամբ վերահսկողություն իրականացնելու գործառույթ, որը նախատեսում է լրացուցիչ գործունեության իրականացում, ինչպես նաև չի բացառում նոր հաստիքների համալրման անհրաժեշտություն, ինչն իր հերթին կարող է բերել պետական բյուջեի ծախսերի ավելացմանը:
	










1.Ընդունվել է:







2. Ընդունվել է:
   Առողջապահության նախարարության կողմից մշակվել է «Հայաuտանի Հանրապետության կառավարության 2019 թվականի օգոստոսի 22-ի N 1071-Ա որոշման մեջ լրացում կատարելու մաuին» ՀՀ կառավարության որոշման նախագիծը, որի հիմնավորման մեջ կներառվի Առողջապահական և աշխատանքի տեսչական մարմնի հաստիքների համալրման վերաբերյալ ֆինանսական գնահատական: Նախագիծը լրամշակելուց հետո սահմանված կարգով կներկայացվի Վարչապետի աշխատակազմ:

	4. Արդարադատության նախարարություն
	14.06.2023

	
	/27.2/29222-2023

	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«Հայաuտանի Հանրապետության կառավարության 2021 թվականի հոկտեմբերի 14-ի N 1681-Ն որոշման մեջ լրացումներ և փոփոխություններ կատարելու մաuին» Հայաստանի Հանրապետության կառավարության որոշման նախագծի վերաբերյալ
«Հայաuտանի Հանրապետության կառավարության 2021 թվականի հոկտեմբերի 14-ի N 1681-Ն որոշման մեջ լրացումներ և փոփոխություններ կատարելու մաuին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
Նկատի ունենալով, որ Հայաuտանի Հանրապետության կառավարության 2021 թվականի հոկտեմբերի 14-ի N 1681-Ն որոշման (այսուհետ՝ Որոշում) ընդունման համար լիազորող նորմ հանդիսացող «Մաքսային կարգավորման մասին» Հայաստանի Հանրապետության օրենքը 2022 թվականի հոկտեմբերի 17-ին ուժը կորցրել է և փոխարենը ընդունվել է նոր «Մաքսային կարգավորման մասին» օրենք, ուստի անհրաժեշտ է Նախագծում նախատեսել որոշման նախաբանը խմբագրելու մասին դրույթ՝ նոր լիազորող նորմ նախատեսելու նպատակով: Հիշյալ դիտարկումը բխում է «Նորմատիվ իրավական ակտերի մասին» օրենքի 13-րդ հոդվածի 1-ին մասի կարգավորումներից, համաձայն որոնց՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:

	
    
1. Ընդունվել է

	5. Վարչապետի աշխատակազմի տեսչական մարմինների աշխատանքների համակարգման գրասենյակ
	11.07.2023

	
	02/16.2/23728-2023

	ԵԶՐԱԿԱՑՈՒԹՅՈՒՆ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ՀՈԿՏԵՄԲԵՐԻ 14-Ի N 1681-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ  ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱUԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
Տեսչական մարմինների աշխատանքների համակարգման գրասենյակի (այսուհետև՝ գրասենյակ) կողմից ուսումնասիրվել է «Հայաստանի Հանրապետության կառավարության 2021 թվականի հոկտեմբերի 14-ի N 1681-Ն որոշման մեջ լրացումներ և փոփոխություններ կատարելու մաuին» Հայաստանի Հանրապետության կառավարության որոշման նախագիծը (այսուհետև՝ նախագիծ), որի վերաբերյալ հայտնում եմ հետևյալը.
Թեև որոշման նախագծի 1-ին կետի 3-րդ ենթակետով Առողջապահական և աշխատանքի տեսչական մարմնի կողմից «ոչնչացում» մաքսային ընթացակարգով ձևակերպվող ապրանքի ոչնչացման հնարավորության, վայրի և եղանակի վերաբերյալ եզրակացության տրամադրման կարգում նախատեսվել է բժշկական արտադրատեսակներին վերաբերող կարգավորումներ, այնուամենայնիվ գտնում եմ, որ նույն կարգում անհրաժեշտ է բժշկական արտադրատեսակների մասով նախագծով առանձին սահմանել եզրակացություն ստանալու նպատակով հայտարարատուի կողմից ներկայացվող դիմումին կցվող փաստաթղթերի հստակ ցանկը:
Այսպես՝ նախագծի 1-ին կետի 3-րդ ենթակետի «բ» պարբերությամբ ՀՀ կառավարության 2021 թվականի հոկտեմբերի 14-ի N 1681-Ն որոշման N7 հավելվածի 2-րդ կետի 2-րդ ենթակետը շարադրվել է նոր խմբագրությամբ, որի արդյունքում, նախ պարզ չէ՝ բժշկական արտադրատեսակների մասով եզրակացություն ստանալու նպատակով դիմումին կից փորձագիտական եզրակացությունը պետք է կցվի, թե այն միայն վերաբերում է դեղագործական արտադրանքին: Հաջորդիվ, առաջարկվող փոփոխություններից, եթե ընդունենք, որ փորձագիտական եզրակացությունը չի պահանջվում, հետևում է, որ բժշկական արտադրատեսակների մասով եզրակացության ստանալու համար հայտարարատուի կողմից պետք է ներկայացվեն բացառապես ապրանքաուղեկից փաստաթղթերի պատճենները, ձեռքբերման փաստաթղթերը և ներմուծման հավաստագիրը (ներմուծման հավաստագրի բացակայության պարագայում Հայաստանի Հանրապետության առողջապահության նախարարի կողմից տրված բժշկական արտադրատեսակների ներմուծումը մերժելու մասին հրամանը):
Միաժամանակ, առաջարկությունը պայմանավորված է այն հանգամանքով, որ «Նորմատիվ իրավական ակտերի մասին» օրենքի 16-րդ հոդվածով սահմանված կարգով  նախագծի 1-ին կետի 3-րդ ենթակետի «բ» պարբերությունը մեկնաբանելու արդյունքում ստացվում է, որ «ինչպես նաև դեղագործական արտադրանքի տվյալ խմբաքանակի նմուշառման ակտը, փորձագիտական եզրակացությունը, դեղերի և դեղանյութերի, բժշկական արտադրատեսակների ներմուծման հավաստագիրը,» կամ «նախարարի կողմից տրված դեղերի, բժշկական արտադրատեսակների ներմուծումը մերժելու մասին հրամանը»  բոլոր պայմանների առկայությունը պարտադիր է: 

	ԵԶՐԱԿԱՑՈՒԹՅՈՒՆ 
«Հայաuտանի Հանրապետության կառավարության 2021 թվականի հոկտեմբերի 14-ի N 1681-ն որոշման մեջ լրացումներ և փոփոխություններ կատարելու մաuին» ՀՀ կառավարության որոշման նախագծի վերաբերյալ 
 Որոշման նախագծի վերաբերյալ առկա են հետևյալ դիտողությունները և առաջարկությունները. 
Որոշման նախագծի 1-ին կետի 3-րդ ենթակետով առաջարկվում է կառավարության 14.10.2021 թ. N 1681-ն որոշման (այսուհետև՝ Որոշում)   7-րդ հավելվածի 2-րդ կետի 2-րդ ենթակետը շարադրել նոր խմբագրությամբ: 
Անհարժեշտ ենք համարում նշել, որ Որոշման   7-րդ հավելվածի 2-րդ կետը ունի հետևյալ խմբագրությունը. 
«2. Եզրակացություն ստանալու նպատակով հայտարարատուն փոստային առաքմամբ կամ առձեռն կամ էլեկտրոնային փոստի միջոցով լիազոր մարմին է ներկայացնում դիմում՝ կցելով ոչնչացում իրականացնող կազմակերպության հետ կնքված պայմանագրի պատճենը, մասնավորապես՝
1) ֆիզիկական անձանց կողմից բուժման կուրսի կամ անձնական օգտագործման նպատակով ֆիզիկական անձանց անունով ներմուծված դեղերի համար ոչնչացման ենթակա արտադրանքի ապրանքաուղեկից փաստաթղթերի պատճենները կամ ձեռքբերման փաստաթղթերը.
2) առևտրային գործունեություն իրականացնելու նպատակով ներմուծում իրականացնելիս կամ օրենսդրությամբ սահմանված կարգով բարեգործական կամ մարդասիրական որակված ծրագրերի շրջանակներում ներմուծում իրականացնելու դեպքում կամ արտադրանքի պետական գրանցման, գիտաժողովների, ցուցահանդեսների և այլ նմանատիպ միջոցառումների համար նախատեսված նմուշները ներմուծելու դեպքում կամ արտադրանքի կլինիկական հետազոտությունների համար նախատեսված նմուշների ներմուծում իրականացնելու դեպքում՝ ապրանքաուղեկից փաստաթղթերի պատճենները, ձեռքբերման փաստաթղթերը, ինչպես նաև դեղագործական արտադրանքի տվյալ խմբաքանակի նմուշառման ակտը, փորձագիտական եզրակացությունը, դեղերի և դեղանյութերի ներմուծման հավաստագիրը, Հայաստանի Հանրապետության առողջապահության նախարարի կողմից տրված դեղերի ներմուծումը մերժելու մասին հրամանը (բացառությամբ այն դեպքերի, երբ նմուշառում չի իրականացվում, չի տրամադրվում փորձագիտական եզրակացություն և դեղերի և դեղանյութերի ներմուծման հավաստագիր)»։
Գտնում ենք, որ 2-րդ կետում նշված  «լիազոր մարմին է ներկայացնում դիմում՝ կցելով ոչնչացում իրականացնող կազմակերպության հետ կնքված պայմանագրի պատճենը, մասնավորապես՝» խմբագրությունը տարընթերցման տեղիք է տալիս և խնդրահարույց է, քանի որ ըստ այդ խմբագրության դիմումին կցվում է ոչնչացում իրականացնող կազմակերպության հետ կնքված պայմանագրի պատճենը և որին հաջորդող «մասնավորապես» թվարկումները պետք է վերաբերվեն կցվող պայմանգրին: Սակայն, «մասնավորապես»-ից հետո թվարկվում են «ոչնչացում իրականացնող կազմակերպության հետ կնքված պայմանագրի» հետ կապ չունեցող պահանջներ:
Ուստի, առաջարկում ենք Որոշման   7-րդ հավելվածի 2-րդ կետը շարադրել՝ նոր հետևյալ խմբագրությամբ.
[bookmark: _GoBack]«2. Եզրակացություն ստանալու նպատակով հայտարարատուն փոստային առաքմամբ կամ առձեռն կամ էլեկտրոնային փոստի միջոցով լիազոր մարմին է ներկայացնում դիմում, որին կցվում են.
 1) ոչնչացում իրականացնող կազմակերպության հետ կնքված պայմանագրի պատճենը, 
2)  ֆիզիկական անձանց կողմից բուժման կուրսի կամ անձնական օգտագործման նպատակով ֆիզիկական անձանց անունով ներմուծված դեղերի համար ոչնչացման ենթակա արտադրանքի ապրանքաուղեկից փաստաթղթերի պատճենները կամ ձեռքբերման փաստաթղթերը.
3) առևտրային գործունեություն իրականացնելու նպատակով ներմուծում իրականացնելիս կամ օրենսդրությամբ սահմանված կարգով բարեգործական կամ մարդասիրական որակված ծրագրերի շրջանակներում ներմուծում իրականացնելու դեպքում կամ արտադրանքի պետական գրանցման, գիտաժողովների, ցուցահանդեսների և այլ նմանատիպ միջոցառումների համար նախատեսված նմուշները ներմուծելու դեպքում կամ արտադրանքի կլինիկական հետազոտությունների համար նախատեսված նմուշների ներմուծում իրականացնելու դեպքում՝ ապրանքաուղեկից փաստաթղթերի պատճենները, ձեռքբերման փաստաթղթերը, ինչպես նաև դեղագործական արտադրանքի տվյալ խմբաքանակի նմուշառման ակտը, փորձագիտական եզրակացությունը, դեղերի և դեղանյութերի, բժշկական արտադրատեսակների ներմուծման հավաստագիրը, կամ ներմուծման հավաստագրի բացակայության պարագայում Հայաստանի Հանրապետության առողջապահության նախարարի կողմից տրված դեղերի, բժշկական արտադրատեսակների ներմուծումը մերժելու մասին հրամանը (բացառությամբ այն դեպքերի, երբ նմուշառում չի իրականացվում, չի տրամադրվում փորձագիտական եզրակացություն և դեղերի և դեղանյութերի ներմուծման հավաստագիր)։»:
Առաջարկում ենք որոշման նախագիծը լրամշակել վերը նշված դիտողություններին և առաջարկություններին համապատասխան: 

